
< Laburrak

Praileaitzl-enegoera
azalduko dute Diman

ONDAREA > Praileaitzen Lagu-
nak taldeak antolatuta, Debako
aztarnategiaren egoeraren gai-
nean hitz egingo dute, gaur,
19:30ean hasita, Diman (Biz-
kaia). « Aztarnategiaren babe-
saky izan duen garapena azal-
duko dute, eta baita babes
dekretuaren aldaketak zer
ondorio izango dituen haitzulo-
an eta aztarnategian. Xabi Ote-
rok aurkeztuko du saioa, eta
berarekin batera Xabier Penal-
ver eta Sonia San Jose arkeolo-
' goak izango dira.

Jose Saramdgok ‘Cain’
eleberriberriaateradu

LITERATURA » Jose Saramagok
Jainkoaren figura zalantzan jarri
du Cainbere eleberri berrian.
Atzo argitaratu zuten Nobel
saridunaren azken nobela
haren jatorrizko hizkuntzan,
portugesez, baina baita gazte-
laniaz eta katalanezere. Cain-
en, Saramagok ltun Zaharra
berrikusi du, eta gizakiaren eta
Jainkoaren arteko borroka bat
irudikatu du. Idazle portugalda-
rra orain dela urte batzuk hasi
zen eleberria prestatzen, baina
aurten idatzi du.

Googlek ‘liburutegi
digitala’ bultzatukodu

INTERNET » Prestatuta dagoen
edozein tresnatan irakurri ahal
izango diren liburuak eskainiko
ditu Google interneteko atariak,
merkaturatzeko asmoa duen
liburutegi digitalean. Google
Editions 2010eko lehen seihile-
koan atera nahi dute, eta, hasie-
ra batean, milioi erdi inguru
liburu elektroniko eskainiko
ditu, guztiak argitaletxeekin
elkarlanean.

Laboa kantatuko
dute laborariek
bihar, indarrak
berritzeko -

Armendaritzen
elkartuko dira denak
arratsean,

ELB sindikatuaren
bestaren karietara

Nora Arbelbide Baiona

Batzuk ezagutuak eta plazetan
aritzeko usaiarekin, besteak kan-
tuzale, nahiz eta entzuleen aitzi-
nean aritzeko ohiturarik ez, 40
bat iganen dira taula gainera
bihar Armendaritzeko (Baxena-
barre) gelan, Mikel Laboa omen-
tzera, haren kantuak emanez,
21:00etan.

Laborari, laborari alaba, seme
edoiloba, Euskal Herriko Labora-
rien Batasuna (ELB) sindikatuak
bere bestaren karietara antolatu
hitzordua da. Zergatik Laboa?
Kantari gisa egin ekarpena
omentzeko beharra sentitzeaz
gain, itxaropen kantuak dituela-
ko: «Eta ikusiz eta laborariek di-
tugun arrangurak, esperantza ez
galtzeko» balio dutelako, talde an-
tolatzailean den Daniel Barbera-
renaren hitzetan. «lzarren hautsa
kantua, adibidez, nik esperantza
kantu gisa hartzen dut. Biziak
beti segitzen duela aitzina dio, eta
guk ere gure ekarpena egin behar
dugula mundu honetan».

Gaualdia, «hatsa hartzeko»
memento bat bezala ikusten du
Barberarenak, eguneroko borro-
ketan berriz sartu baino lehen:
«astelehenean berean berriz hasi
beharko dute gutariko batzuek»,

behiesnearensektorekoek, beste-
ak beste. Orotara hogei bat kantu
emanen dituzte, denak Mikel La-
boak kantatuak. Hasteko, kantal-
dia Armendaritzen izanez, hor
bizi zen iaz zendu Ernest Alkhat
bertsolaria gogoratuko dute.

Martikorena, Aire Ahizpak...

Bilduko diren artisten artean,
Erramun Martikorena, Xalbador
eta Thidoi, Aire Ahizpak, Jean-
Paul Jaunarena, Sylvie Brust,
Luxi Agergarai, Bankarrak,
Jean-Michel Etxegarai, Extebe
Sallato, Dominika Agergarai, Fi-
lipe Uthurralt, Henri Castillon,
Garaziko artzainak, Garaziko la-
borariak, Laurent Ascarrai, Mi-
ren Eiherabide, ELBKo gazteak
eta Maite Aristegi dira besteak
beste aritzekoak, ELBren bestari
beste oihartzun bat emanez. Ala-
baina, usaian, herri bazkari bat
du bizkarrezurra bestak. Baina
iaz, kortsikar talde bat gonbidatu
zuen bazkari bezperan, eta kasik

700 bat pertsona bildu ziren. Aur-
ten hitzordua berretsi nahian, go-
goetan egon ziren, irlandarrak
deitu edo... Orduan batek bota
zuen, «zergatik ez baliatu ditu-
gun kantariak?» Laborarien arte-

- Laboak kantuen bidez ekarri esperantza berriz biziaraztea dute xede. BerriA

an kantatzen dutenak andana
bat direla kontuan harturik. Guz-
tiak elkartzeko, Laboa omentzea
egokiena izan zitekeela adostu
zuten. Hori bai, igandean bazka-
ria eginen dute, Jutsin.

